
Shri Manivachakadhyana Stuti

ಶ್ರೀಮಣಿವಾಚಕಧ್ಯಾನಸ್ತುತಿಃ

ಯಃ ಶ್ರೀಮಾನ್ಮಣಿವಾಚಕೋ ದ್ವಿಜಭವಃ ಪುಸ್ತಾಕ್ಷಮಾಲಾಧರೋ
ಭಸ್ಮಾಲಿಪ್ತಕಲೇವರಃ ಶಿವಪದಾನನ್ಯಾಂತರೋ ಜೈನಹಾ .

ಶ್ರೀಮದ್ವಾಚಕಸೂಕ್ತಿಭಿಃ ಪುರವರೇ ಶ್ರೀಪುಂಡರೀಕಾಭಿಧೇ
ನೃತ್ತಾಧೀಶ್ವರಮೀಡಯನ್ಪರಶಿವಂ ಮುಕ್ತೋ ಮಹಾನ್ಭಾತು ಸಃ .. 1..
ಮಂತ್ರೀ ಪಾಂಡ್ಯಮಹೀಪತೇಸ್ಸಕಲವಿದ್ಭಸ್ಮಾಕ್ಷಮಾಲಾಧರಃ
ಸಾಕ್ಷಾದಾದಿಮಸದ್ಗುರೋಸ್ಸಕರುಣಂ ಲಬ್ಧಾತ್ಮಬೋಧೋ ದ್ವಿಜಃ .
ವಿಪ್ರಾಕಾರಸುಗೋಪಿತೇಶಲಿಖಿತ ಶ್ರೀವಾಚಕೋಯೋಗಿರಾಟ್
ಧ್ಯೇಯಃ ಶ್ರೀಮಣಿವಾಚಕಃ ಸುಗತಹಾ ನಂದೀಶ್ವರಾಂಶೋ ಮಹಾನ್ .. 2..

ಭಸ್ಮೋದ್ಧೂಲಿತವಿಗ್ರಹಂ ಪರಶಿವಧ್ಯಾನೈಕಚಿತ್ತಂ ಮುದಾ
ರುದ್ರಾಕ್ಷಾಭರಣಂ ಸಮಂದಹಸಿತಾನಂದಾನನಾಂಭೋರುಹಂ .

ಶಂಭುಜ್ಞಾನರಸಾಲಯಂ ತ್ರಿಜಗತಾಂ ನಾಥಂ ಸುರೈಸ್ಸನ್ನುತಂ
ಶ್ರೀಮಂತಂ ಮಣಿವಾಚಕಂ ಹೃದಿ ಸದಾ ಧ್ಯಾಯಾಮಿ ನಂದ್ಯಾತ್ಮಕಂ .. 3..

ಇತಿ ಶ್ರೀಮಣಿವಾಚಕಧ್ಯಾನಸ್ತುತಿಃ ಸಮಾಪ್ತಾ .

